

QORTI TAL-APPELL KRIMINALI
Onor. Imħallef Consuelo Scerri Herrera, LL.D., Ph.D.


Appell Nru: 280/2019

Il-Pulizja
vs
Christopher Debrincat


Illum, 30 ta’ Mejju, 2024

Il-Qorti, 

Rat l-akkuzi dedotti kontra l-appellanti, Christopher Debrincat detenur tal-karta tal-identita’ Maltija 147395M akkuzat quddiem il-Qorti tal-Magistrati (Malta) bhala Qorti ta’ Gudikatura Kriminali talli: 

Illi b’sentenza tal-27 ta’ Settembru 2019, il-Qorti tal-Magistrati (Malta) bhala Qorti ta’ Gudikatura Kriminali fil-kawza fl-ismijiet premessi, fuq imputazzjoni migjuba kontra l-imsemmi Christopher Debrincat talli nhar l-14 ta’ Ottubru 2012 u fil-gimghat ta’ qabel:

1. Ittraffika, biegh, qassam jew offra li jittraffika, jbiegh jew iqassam medicina psikotropika u ristretta (ecstasy) minghajr awtorizzazzjoni specjali bil-miktub mis-Supretendent tas-Sahha Pubblika, bi ksur tad-disposizzjonijiet tal-Ordinanza dwar il-Professjoni Medika u l-Professjonijiet li ghandhom x’ jaqsmu maghha, Kap. 31 tal-Ligijiet ta’ Malta u r-Regolamenti dwar il-Kontroll tal-Medicini, Avviz Legali 22 tal-1985 kif emendati;

2. Kellu fil-pussess tieghu medicina psikotropika u ristretta (ecstasy) minghajr awtorizzazzjoni specjali bil-miktub mis-Supretendent tas-Sahha Pubblika, bi ksur tad-disposizzjonijiet tal-Ordinanza dwar il+professjoni Medika u l-Professjonijiet li ghandhom x’jaqsmu maghha, Kap. 31 tal-Ligijiet ta’ Malta u r-Regolamenti dwar il-Kontroll tal-Medicini, Avviz Legali 22 tal-1985 kif emendati;

3. Kellu fil-pussess tieghu medicina psikotropika u ristretta (mephedrone) minghajr awtorizzazzjoni specjali bil-miktub mis-Supretendent tas-Sahha Pubblika, bi ksur tad-disposizzjonijiet tal-Ordinanza dwar il-Professjoni Medika u l-Professjonijiet li ghandhom x’jaqsmu maghha, Kap. 31tal-Ligijiet ta’ Malta u r-Regolamenti dwar il-Kontroll tal-Medicini, Avviz Legali 22 tal-1985 kif emendati;

4. Kellu fil-pussess tieghu r-raza mehuda mill-pjanta cannabis jew xi preparazzjonijiet li jkollhom bhala bazi din ir-raza bi ksur tal-Artikolu 8(a) tal-Kap. 101 tal-Ligijiet ta’ Malta.
        

Il-Qorti kienet gentilment mitluba sabiex fil-kaz ta’ htija, barra milli tapplika l-piena skont il-liġi, tordna lill-imputat iħallas l-ispejjeż li għandhom x’jaqsmu mal-hatra tal-esperti, skont l-Artikolu 533(1) tal-Kap.9 tal-Ligijiet ta’ Malta.

Rat is-sentenza tal-Qorti  tal-Maġistrati ( Malta) bħala Qorti ta’ Ġudikatura Kriminali ta’ nhar is-27 ta’ Settembru,2019, wara li rat l-Artikoli 40A, 120A(1)(a), 120A(2)(b)(i) u (ii) tal-Kap. 31 tal-Ligijiet ta’ Malta, ir-Regolament 3(1) tal-Avviz Legali 22 tal-1985 u l-Artikoli 17 u 37 tal-Kap 9 tal-Ligijiet ta’ Malta, sabet lill-appellant mhux hati tat-tielet (3) u tar-raba’ (4) imputazzjonijiet migjuba fil-konfront tieghu u lliberatu minnhom, fil-waqt illi sabitu hati tal-ewwel (1) u tat-tieni (2) imputazzjonijiet u kkundannatu ghal piena ta’ tliet (3) xhur prigunerija effettiva u ghal piena ta’ ammenda ta’ hamsa u hamsin ewro (€55). Konsegwentament l-Qorti ai termini tal-Artikolu 533 tal-Kap 9 tal-Ligijiet ta’ Malta, ordnat lill-appellant sabiex ihallas l-ispejjez tal-esperti mahtura fil-proceduri ossia s-somma ta’ mija disgha u sttin ewro u wiehed u ghoxrin ewro centezmu (€169.21) fi zmien xahar mid-data tas-sentenza.

Rat ir-rikors tal-appell tal-appellant Christopher Debrincat, preżentat fil-11 ta’ Ottubru ,2019, fir-reġistru ta’ din l-Onorabbli Qorti fejn talab lil din l-Onorabbli Qorti sabiex jogħġobha tirriforma s-sentenza appellata u dana billi;

Tirrevoka s-sentenza appellata billi filwaqt li tikkonferma is- sentenza in kwantu li helsitu mit-tielet (3) u ir-reba’ (4) akkuza fuq citata, tirrevoka is-sentenza fil-parti fejn sabet lill-appellant hati tal-ewwel (1) u ta’ tieni (2) akkuza u tilliberah minn kull imputazzjoni u piena skond il-ligi;

Minghajr pregudizzju, f’kaz li dan l-appell ma jintlaqax (ALTERNATIVAMENT), joghgobha tirriforma s-sentenza appellata fil-parti tal-piena billi minflok tigi mposta piena aktar ekwa u idoneja ghac-cirkostanzi tal-appellant;

L-aggravji huma ċari u manifesti u jikkonsistu fis-segwenti:

1. Illi kemm-il darba kienet tintuza din il-procedura l-piena kienet tkun mhux wahda ta’ prigunerija;

2. Illi l-appellant kien jabbuza mid-droga u ghamel minn kollox sabiex inidirizzaha u illum il-gurnata wara diversi sforzi huwa jinsab hieles mill-vizzju u riabilita ruhu;

3. Illi tul l-proceduri l-appellant gheleb il-vizzju tad-droga kompletament u dan il-kambjament sar wara hidma kbira u sforz car u determinat tal-appellant li kkombatta dan il-vizzju li kien il-kundanna tieghu;

Rat il-fedina penali aggornata tal-appellant. 

Rat l-atti kollha tal-kaz.

Semghet il-partijiet nhar il-15 t’ April 2024 fejn Dr Mifsud ghall-appellant iddikjara illi mhux qed jappella mis-sejba ta’ htija izda kien qed jitlob li ssir modifikazzjoni fil-piena stante l-progress li gie registrat mill-appellant quddiem il-bord ta’ rijabilitazzjoni. Dr Barbaro Sant ghall-Avukat Generali rrimetta ruhu ghad-decizjoni tal-Qorti.

Ikkunsidrat,

Illi dan il-kaz imur lura ghas-sena 2012 meta l-appellant kien instab go parking area vicin it-Tattingers gewwa r-Rabat fejn kien fil-kumpanija ta’ guvni iehor u karozza. Kienet saret search mill-pulizija u l-appellant kien instab fil-pussess ta’ zewg pinolli ecstasy. Fuq il-persuna tal-guvni l-iehor ma nstab xejn izda fil-glove compartment tal-karozza nstabu tnax (12) -il pillola ecstasy, zewg karti tal-flus u roach suspettata kannabis. 

Illi l-appellant deher l-ewwel darba quddiem il-Qorti tal-Maġistrati (Malta) bħala Qorti ta’ Ġudikatura Kriminali nhar it-12 ta’ Novembru, 2013 akkuzat b’erba’ akkuzi, fejnnhar is-27 ta’ Settembru, 2019, l-Ewwel Qorti sabitu hati tal-ewwel zewg akkuzi u cioe’ li ttraffika, biegh, qassam jew offra li jitraffika, jbiegh jew iqassam l-ecstacy u li kellu fil-pussess tieghu id-droga ecstasy. Il-Qorti tal-Maġistrati (Malta) bħala Qorti ta’ Ġudikatura Kriminali ikundannatu tlett (3) xhur ta’ priġunerija effettiva u ghal piena ta’ ammenda ta’ hamsa u hamsin (55) Euro. In oltre, hu wkoll gie ordnat ihallas l-ispejjez perizjali.

Illi l-appellant appella minn din is-sentenza fejn fil-mori tal-appell quddiem din il-Qorti iżda diversament ippreseduta nhar id-29 t’ Ottubru 2020 ressaq talba sabiex din il-Qorti tikkonverti ruħa f’Qorti dwar id-Droga ai termini tal-Artikolu 8 tal-Kapitolu 537 tal-Liġijiet ta’ Malta.

Illi ghal dan il-ghan, din il-Qorti kif diversament ippreseduta semghet ix-xhud Dr John Zammit Bonello[footnoteRef:1]nhar l-24 ta’ Gunju, 2021 fejn in breve spjega li l-appellant kien gie riferut ghandu minghand it-tabib tal-familja tieghu sabiex jaghmel evalwazzjoni fuq il-problema o meno tad-dipendenza tad-droga. Qal li kien ltaqa’ l-ewwel darba mal-appellant nhar it-18 ta’ Frar, 2021 u ma rrizultalux sinjal t’abbuz ta’ droga. F’ 8 t’ April 2021 hu rega’ baghat ghall-appellant randomly u ghamillu test tal-awrina li wkoll rrizulta fin-negattiv ghad-droga. Jghid li l-appellant spjegalu certi affarijiet u sitwazzjonijiet li kien fihom li jindika li kien jiehu sustanzi. Mill-istorja li kien qallu l-appellant, hu spjega l-abbuz tal-istess appellant bhala recreational abuse li gara madwar ghaxar (10) snin qabel. Hu tenna illi mhux ser ikun qed jirrakomanda programmi residenzjali jew affarijiet simili izda rrakomanda supervizjoni ta’ random urine samples ghaliex gili persuna toqghod bilghaqal ghax tkun inqalghet krizi, imbghad wara l-krizi jergghu jizbaljaw. [1:  Fol. 125 et seq tal-process.] 


Kaya Grixti[footnoteRef:2] ukoll xehedet nhar l-24 ta’ Gunju, 2021 fejn in breve qalet illi l-appellant huwa l-gharus taghha u ilu hekk ghal dawn l-ahhar disa’ (9) snin.  Flimkien ghandhom tewmin u xtraw post. Tghid li taf li l-appellant kellu l-vizzju tad-droga pero’ llum il-gurnata kien bilghaqal u ragel tal-familja. Spjegat illi fil-prezent u ghall-ahhar sentejn l-appellant kien jahdem bhala messagier ma kumpanija tal-avukati fuq bazi full-time. Tghid li mis-sena 2012 hi rat bidla kbira fl-appellant u li fil-prezent ma jiehux drogi u jahdem u jistinka ghall-familja. [2:  Fol. 130 et seq tal-process.] 


Illi permezz ta’ digriet data l-24 ta’ Gunju, 2021, din il-Qorti kif diversament ippreseduta laqghet it-talba tal-appellant u assumiet il-funzjoni ta’ Qorti dwar id-Droga u kkonvertiet ruhha f’Qorti dwar id-Droga. In oltre, rreferiet l-appellant quddiem il-Bord ta’ Riabilitazzjoni ta’ Persuni li Nqabdu bid-Droga ai termini tal-Artikolu 8(3) tal-Kap. 537 tal-Ligijiet ta’ Malta.

Illi permezz t’assenjazzjoni tal-Prim Imhallef tal-15 ta’ Dicembru, 2023,[footnoteRef:3] dan l-appell gie assenjat lil din il-Qorti hekk kif ippreseduta minflok l-Imhallef Dr. Natasha Galea Sciberras.[footnoteRef:4]  [3:  Fol. 168 et seq tal-process.]  [4:  Precedentament dan l-appell kien qieghed jigi mismugh mill-Imhallef Aaron Bugeja.] 


Illi permezz ta’ nota ipprezentata quddiem ir-registru ta’ din il-Qorti nhar l-14 ta’ Frar, 2024, il-Bord tar-Rijabilitazzjoni ta’ Persuni li Nqabdu bid-Droga tenna li kien qed jaghlaq il-kaz tal-appellant b’success.

Ikkunsidrat ulterjorment,

Illi jirriżulta kif ingħad aktar ‘il fuq f’din is-sentenza li l-Bord tar-Riabilitazzjoni ta’ Persuni li Nqabdu bid-Droga rraporta lura lil din il-Qorti kif il-proċess ta’ riabiltazzjoni ta’ Debrincat kien wieħed pożittiv. Din il-Qorti rat ukoll dak li xehedu x-xhieda quddiem din il-Qorti kif diversament ippreseduta, kif ukoll il-provi migjuba quddiem l-Ewwel Qorti, inkluz is-social inquiry report.[footnoteRef:5] Jirrizulta illi l-appellant kien ilu hekk afflitt mill-vizzju tad-droga sa mill-eta’ ta’ sbatax – il sena u l-problema tiegħu tad-droga kienet tirrifletti anki fil-ħajja tiegħu tant li kienet din l-istess dipendenza tiegħu fuq id-droga ecstasy li wasslet sabiex ixellef difrejh mal-ġustizzja b’dan il-mod u ġie kkundannat b’sentenza ta’ priġunerija effettiva mill-Ewwel Qorti. Għaldaqstant jista’ jitqies li ġie sodisfaċentement ippruvat tal-inqas fuq bażi ta’ probabilitajiet li r-reati li tagħhom ġie mixli bihom f’dawn il-proċeduri u li minħabba fihom ġie rreferut lill-Bord, kienu sostanzjalment attriwibbli għad-dipendenza tiegħu fuq id-droga. [5:  Fol. 63 et seq tal-process.] 


Illi permezz ta’ dak verbalizzat mid-difiza nhar il-15 t’ April 2024, l-appellant iddikjara illi ma kienx qed jappella mis-sejbin tal-htija u ghalhekk huwa rrinunzja ghall-ewwel talba li huwa kien ressaq fir-rikors t’ appell tieghu. It-tieni talba li l-appellant kien ressaq permezz tar-rikors t’appell tieghu kienet sabiex din il-Qorti tirriforma l-piena ghal wahda iktar ekwa u idoneja. Fid-dawl tar-rakkomondazzjonijiet tal-Bord, kif ukoll tal-provi migjuba dan l-aggravju tal-appellant ghar-rigward tal-piena inflitta jistħoqqlu li jintlaqa’.

Għalhekk tenut kont ta’ dan kollu, il-Qorti hija tal-fehma illi f’dan il-każ, għandu japplika dak dispost fl-Artikolu 8(7) tal-Kap. 537 tal-Liġijiet ta’ Malta u l-proviso tal-istess sub-artikolu b’dan ghalhekk illi la darba l-Qorti hija sodisfatta illi r-reat li dwaru l-appellanti gie misjub ħati kien prinċipalment attribwibbli għad-dipendenza tieghu fuq id-droga, ser tieqaf milli tapplika t-terminu ta’ prigunerija jew l-esklużjoni tas-sospensjoni tat-terminu ta’ priġunerija, altrimenti applikabbli għar-reat odjern. Tqis ukoll illi in vista tal-emendi legislattivi ricenti, kif ukoll l-eta’ zghira li kellu l-appellant meta gie mixli bir-reati mertu ta’ dawn il-proceduri, ordni ta’ probation ghandha tigi mposta fuq l-appellant f’dan ir-rigward u dan sabiex isservi ta’ gwida ghalih halli jibqa’ mixi fit-triq it-tajba.

Għal dawn il-motivi il-Qorti, wara li rat l-artikolu 8(7) tal-Kapitolu 537 tal-Liġijiet ta’ Malta, qeghda tirriforma s-sentenza appellata billi tikkonfermaha fejn l-appellant gie misjub hati tal-akkuzi migjuba fil-konfront tieghu, izda tvarja l-piena inflitta, tghaddi sabiex timponi Ordni ta’ Probation ghal terminu ta’ sentejn ai termini tal-Artikolu 7 (1) tal-Kapitolu 446 tal-Ligijiet ta’ Malta u li jekk Debrincat jonqos  li jhares din l-istess Ordni, jew jaghmel xi reat iehor matul dan il-perjodu, ikun jista’ jigi kkundannat ghar-reat li ghalih nstab hati minn din il-Qorti. Ghaldaqstant, il-Qorti qedgha tqieghed lill-appellant Christopher Debrincat taht sorveljenza t’ Ufficjal ta’ Probation indikat lilu mid-Direttur tas-Servizzi tal-Probation u Parole, liema ordnijiet huma soġġetti għall-kundizzjonijiet elenkati fid-digriet mogħti llum stess u anness ma din is-sentenza u li jifforma parti integrali minnha.
A tenur tal-Artikolu 7(7) tal-Kapitolu 446 tal-Liġijiet ta’ Malta, il-Qorti fissret lill- Christopher Debrincat bi kliem ċar u li jinftiehem, l-effetti tal-ordni ta’ probation kif ukoll tal-kondizzjonijiet kollha elenkati fid-digrieti annessi ma’ din is-sentenza u li f’każ li jonqos milli jikkonforma ruhu ma’ dawk l-ordnijiet u dawk il-kondizzjonijiet u/jew f’każ li jagħmel reat ieħor tul it-terminu tal-ordni ta’ probation, tista’ tingħata sentenza għar-reat li tieghu nstab hati b’din is-sentenza, nonche l-konsegwenzi li jistgħu jiġu sofferti f’każ ta’ nuqqas t’adeżjoni mat-termini tal-ordni hawn fuq imsemmi. Il-ħati jiddikjara li jaqbel ma tali ordni. 

Ai termini tal-Artikolu 7(8) tal-Kapitolu 446 tal-Liġijiet ta’ Malta, il-Qorti tordna li kopja ta’ din is-sentenza u tal-ordni ta’ probation bid-digrieti ta’ llum stess għandhom jiġu trasmessi minnufiħ lid-Direttur tas- Servizzi ta’ Probation u Parole sabiex jassenja Uffiċjal tal-Probation biex ikun responsabbli għas-sorveljanza ta’ Christopher Debrincat. L-Uffiċjal tal-Probation assenjat għandu jirrapporta bil-miktub lill-Qorti kompetenti bil-progress tal-ħatja kull sitt (6) xhur.

Il-Qorti qed tikkonferma is-sentenza appellata fejn l-appellant gie ikkundannat fit-termini tal-artikolu 533 tal-Kodici Kriminali ihallas lir-Registratur tal-Qorti l-ispejjez peritali ammontanti ghal €169.21.

Il-Qorti tikkonferma ukoll is-sentenza appellata fejn din ordnat id-distruzzjoni ta’ Dok PG3 u dan taht il-harsien tar-Registratur li ghandu jidderigi process-verbal li jiddokumenta l-procedura tad-distruzzjoni, liema document ghandu jigi nserit fl-atti ta’ din il-kawza mhux aktar tard minn hmistax (15)-il jum minn tali distruzzjoni.


Consuelo-Pilar Scerri Herrera 
Imhallef


Maria Grech 
Deputat Registratur

Qorti tal-Appell Kriminali

ORDNI TA’ PROBATION (MAGĦMUL SKONT L-ARTIKOLU 7 TAL-KAPITOLU 446 TAL-LIĠIJIET TA’ MALTA)

Imhallef Consuelo Scerri Herrera LL.D. Ph.D

Illum:  30 ta’ Mejju, 2024

Il-Pulizija (Spettur Pierre Grech) vs Christopher Debrincat

Il-Qorti, 

Billi b’sentenza mogħtija llum fl-ismijiet premessi, Christopher Debrincat, numru tal-karta tal-identita 147395M misjub ħati kif imfisser fl-istess sentenza u wara li kkunsidrat li jkun xieraq li jsir dan l-Ordni ta’ Probation u ġiet mpoġġija taħt Ordni ta’ Probation ai termini tal-Artikolu 7(1) tal-Kapitolu 446 tal-Liġijiet ta’ Malta. Wara li fissret lill-ħatja bi kliem ċar l-effett ta’ din l-Ordni ta’ Probation (inklużi l-kondizzjonijiet addizzjonali speċifikati hawn taħt skond l-Artikolu 7(1) tal-Kapitolu 446 tal-Liġijiet ta’ Malta) u illi jekk tonqos li tħares din l-Ordni jew tagħmel xi reat ieħor matul il-perjodu ta’ sentejn mil-lum, ikun jista’ jiġi kkundannat għar-reat li għalih qed tiġi magħmula din l-Ordni, u illi l-ħati wera li jrid iħares il-kondizzjonijiet ta’ din l-Ordni ta’ Probation. 

Għalhekk tordna li l-ħati Christopher Debrincat li joqgħod_________________________________, jkun għal perjodu ta’ sentejn mil-lum taħt is-sorveljanza ta’ Uffiċjal ta’ Probation taħt dawn il-kundizzjonijiet: 

1. Li matul il-perjodu ta’ probation, il-ħatji għandu jġib ruħu tajjeb, joqgħod għad-direttivi kollha tal-Probation Officer u jżomm dak il-kuntatt meħtieg u mitlub mill-uffiċjal tal-probation maħtur lilu. 

1.  L-Uffiċjal tal-probation maħtur għal dan l-iskop għandu jirraporta bil-miktub lil din il-Qorti bil-progress tal-ħati kull sitt xhur.

1. Il-ħati għandu javża immedjatament lill-Uffiċjal tal-probation b’kull bdil li jalvolta jagħmel fl-indirizz residenzjali tieghu. 

1. Li għandu  jżomm ruħu f’kuntatt mal-uffiċjal tal-Probation skont id-direttivi li tagħtih minn żmien għall-ieħor l-istess Uffiċjal tal-Probation; u partikolarment li hu għandu, jekk l-Uffiċjal tal-Probation ikun hekk irid, jirċievi żjarat tal-istess Uffiċjal tal-Probation. 

1. Li joqgħod għal kull programm, ordni, inizjattiva u/jew direttiva tal-Uffiċjal tal-Probation intiżi li jghinu lill-ħati biex ma jerġax jirrepeti r-reat jew jikkommetti reati oħra. 

TORDNA li kopja ta’ din l-Ordni tingħata lil ħatja u lid-Direttur inkarigat mill-Uffiċju tal-Probation Services u Parole ai termini tal-Artikolu 7(8) tal-Kapitolu 446 tal-Liġijiet ta’ Malta. 

…………………………………… 
Ħati: Christopher Debrincat




Registratur: Maria Grech

Imhallef: Consuelo Scerri Herrera LL.D. Ph.D.

